
Боныхъёд Gismeteo-йы бёрёггёнёнтём гёсгё, 6 октябры нё уардзён. Уёлдёфы 
температурё – 6-18 градусы хъарм. 

Боны дёргъ — 11,31 Хурыскаст — 06,03
Хурныгуылд — 17,34

Валютёйы аргъ Доллар — 83,48
Евро — 94,32 12 +

ХИЦАУАДЁЙ 
Ныхмёлёуды мадзёлттё

АХУЫРГЁНЁГ, 
КУЫД КАДДЖЫН У ДЁ НОМ!

СПОРТИВОН ФИДИУЁГ
Футбол

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò

Дзырды фарн
Мёгуырён алчи дёр – 

хицау. 
    ЁМБИСОНД

 Хицауадёй 

Ныхас – ахсджиаг фарстатыл
РЦИ-Аланийы Хицауады радон ёрвылкъуыри-

он аппаратон ёмбырд амыдта Хицауады Сёрдар
ДЗАНАЙТЫ Барис. Ныхас цыд республикёйы 
ёдасдзинад ёмё социалон-экономикон рёзты 
фарстатыл. Архайдтой дзы министрадтё ёмё ве-
домствёты разамонджытё, республикёйы районты 
сёргълёуджытё.
РЦИ-Аланийы граждай-

наг хъахъхъёнынад ёмё 
ёнёнхъёлёджы уавёрты 
комитеты сёрдар Алек-
сандр Хоружий фехъусын 
кодта республикёйы опе-
ративон уавёр.

– Ивгъуыд къуырийы 
дёргъы республикёйы 
ёвирхъау цаутё бёрёг-
гонд не ’рцыд. Ёртё рай-
оны 20 хъёуы дарддёр 
дёр тёссаг у зынгсирвёз-
тытёй. 28 сентябрёй 4 ок-
тябрмё ахуыссын кёнын 
бантыст 11 зынгсирвёзты. 
Дыууё адёймаджы дзы 
фёмард. Регионы сёрма-
гонд службётё архайынц 
бёрзонд цёттёдзинады 
уавёрты. Цёгат Ирысто-
ны автоинспекцийы хъу-
сынгёнинагмё гёсгё, 
республикёйы фёндёг-
тыл ёрцыд 109 фёндаг-
гон фыдбылызы. Хъыгдард 
дзы баййёфтой 27 адёй-
маджы. Арвыком ёмё 
Транскамы фёндёгтё 

гом сты ёппёт автотранс-
порты хуызтён дёр. Рес-
публикёйы фёндёгтыл 
электронон рады ёнхъёл-
мё кёсынц 584 маши-
нёйы. Уёрёсейы Феде-
раци ёмё Гуырдзыстоны 
арёныл уёлдёр амынд 
рёстёгмё дыууёрдём 
ахызтысты 23960 авто-
транспортон иуёджы ёмё 
60520 адёймаджы, – загъ-
та Александр Хоружий.
Цёгат Ирыстоны Мид-

хъуыддёгты министрады 
хъусынгёнинагмё гёсгё, 
28 сентябрёй 4 октябр-
мё регионы ёрцыд 168 
фыдракёнды. Раргом кё-
нын дзы бантыст 93. Къуы-
рийы дёргъы цалдёр 
хатты сёвзёрд тёссаг 
уавёр, фёлё республи-
кёйы сёрмё ёнётёхёг 
аппараттё бёрёггонд не 
’рцыд.
Фёстаг къуырийы дёр-

гъы Цёгат Ирыстоны 
ахуыссын кёнын бантыст 

11 зынгсирвёзты, уыдо-
нёй 5 – хус кёрдёджы 
ссыгъдтытё. Хъыгагён 
дзы дыууё адёймаджы 
фёмард сты. Уый тыххёй 
аппаратон ёмбырды фе-
хъусын кодта РЦИ-Аланийы 
Ёнёнхъёлёджы уавёрты 
министрад.

«Роспотребнадзор»-ы 
регионалон хайад фехъу-
сын кодта, республикёйы 
эпидемиологон уавёр ны-
выл кёй у, уый. Ивгъуыд 
къуыри дыууё адёймагмё 

разынд грипп, ёртёмё та 
– ног коронавирусон ин-
фекци.
Цёгат Ирыстоны 

Ахуырад ёмё наукёйы 
министрады хъусынгё-
нинагмё гёсгё, скъола-
ты рынчын сывёллётты 
нымёц у дёс проценты, 
рёвдауёндётты та – 14 
проценты. Ноджы ма 28 
сентябрёй нё республи-
кёйы арёзт цёуы ахуыр-
гёнджыты стыр къуыри.

Дзанайты Барис йё хё-
дивёг Алыбегты Эллё-
йён бафёдзёхста, цё-
мёй дарддёр дёр ре-
спубликёйы ахуырадон 
уагдёттём йё цёст дара, 
рёвдауёндёттё ёмё 
скъолаты алы райсом дёр 
сывёллётты ёнёниз-
дзинад бёрёггонд цёуа. 
Дарддёр ма Хицауады 
Сёрдар фёбёрёг кодта, 
15 октябры ирон адёмы 
уарзондёр поэт, ирон ли-
тературон ёвзаджы бын-
дурёвёрёг Хетёгкаты 
Къостайы райгуырён боны 
мадзёлттём куыд бацёт-
тё кёной.
РЦИ-Аланийы цёрён-

уатон-коммуналон хёдза-
рад, артаг ёмё энергети-
кёйы министр Хъараты 
Тимур фехъусын кодта, 
Цёгат Кавказы металлур-
гон институты студенттё-
волонтертё «Роснефть»-ы 
артагёвгёнён станцёты 
ёгъдаухёлд ма ’руадзыны 
тыххёй абонёй фёстёмё 
рад хёссын кёй райдай-
дзысты, уый.
Ёмбырды ныхас цыд 

ёндёр ахсджиаг фарста-
тыл дёр.

ХЪОЙБАЙТЫ Галинё

 Бёрёгбоны арфётё 

Хуыздёртён – хёрзиуджытё

Знон Дзёуджыхъёуы Сывёллётты сфёлдыстады республи-
кон галуаны кадджын уавёры сбёрёг кодтой, зонындзинёдтыл, 
культурё ёмё ёгъдауыл кёстёрты чи ‘фтауы, уыдоны профес-
сионалон бёрёгбон – Ахуыргёнёджы бон.
Аив фёлыст залы адём иууыл-

дёр хъёлдзёг, хёрзарёзт – нё 
республикёйы районтё ёмё 
Дзёуджыхъёуы скъолаты минё-
вёрттё. Сценёйы стыр экранёй 
сывёллёттё кёсынц ёмдзёвгё-
тё, арфё кёнынц сё ахуыргён-
джытён. Бацёттё кодтой сё ныв-
ты равдыст «Мё ахуыргёнёг, мё 
хъомылгёнёг».
Онлайн-бастдзинады фёрцы 

Ирыстоны хуыздёр ахуыргён-
джытён арфё ракодта Уёрёсейы 
ахуырады министр Сергей Крав-
цов. Ныхас кодта уёлёмхасён 
ёххуысы педагогты царды уавёр-
тё хуыздёр кёныны мадзёлтты 
тыххёй.

– Ныртёккё скъолаты чи кусы, 
уыдон хъомыл кёнынц, райсом 
Уёрёсейы кад дарддёр чи хёс-
дзён, уыдоны. Педагогон куысты 
ветерантё, ёрыгон ахуыргён-
джытё, уё куыст ёнтыстджын 
уёд! – загъта Сергей Кравцов.

– Зынаргъ ахуыргёнджытё 
ёмё хъомылгёнджытё! Зёрди-
аг арфё уын кёнын Уёрёсейы 
ахуыргёнёджы боны фёдыл!
Бёрнон хёс ёвёрд уыл ис – 

республикёйы рёзгё фёлтёр 
хъомыл кёнын ёмё йын зонын-
дзинёдтё дёттын, цёмёй нё 
бёстёйён аккаг граждёнтё уой. 
Педагогон фёллойы ветерантё, 
ёрыгон ахуыргёнджытё – иу-
уылдёр ёнувыд стут уё дёсны-

йадыл, удуёлдай фёллой кёнут. 
«Ахуыргёнёг» – ацы дзырд уёл-
дай фёлмёнёй, хъармёй хъуысы 
мадёлон ёвзагыл. Уыцы иу рёс-
тёг стут хъомылгёнджытё, пси-
хологтё. Ахуыр кёнут сабиты, цы 
у хорз ёмё ёвзёр, бахъуаджы 
рёстёг стут сё фарсмё, сымах 
хуызён уёвын фёнды алкёйы 
дёр. Уый тыххёй уын бузныг.
Мах дарддёр дёр архайдзыс-

тём, цёмёй нё сёйрагдёр 
хёстёй иу – ахуырады систе-
мёйён ёххуыс – ёххёстгонд 
цёуа. Арфёйы ныхёсты аккаг 
стут иууылдёр, фёлё хицёнёй 
зёгъдзынён райдайён кълёсты 
ахуыргёнджыты тыххёй, уыдон 
ёвёрынц бындур ахуыры фён-
дагмё, сывёллон фыццаг къах-
дзёфтё уыдонимё акёны.
Бузныг уын, нё зынаргъ ахуыр-

гёнджытё! Амондджын, ёнёниз 
ёмё зёрдёрухс ут. Бёрёгбоны 
хорзёх уё уёд! – загъта 
республикёйы Сёргълёууёг 
ёмё къорд адёймагён ратта 
паддзахадон хёрзиуджытё.
Ирыстоны ахуыргёнджытён, 

хъомылгёнджытён, уёлёмха-
сён ахуырады педагогтён зёр-
диаг арфё ракодта РЦИ-Аланийы 
ахуырад ёмё наукёйы министр 
Андрей Швецов дёр ёмё Кады 
грамотётё ратта, ахуыргёнёджы 
ном бёрзонд чи хёссы, уыдонён.
Ахуырады къабазы бирё азты 

дёргъы ёнёзёрдёхудт ёмё 

удёлдай куыст кёй фёкодтой, 
уый тыххёй Уёрёсейы Феде-
рацийы Рухсады министры бар-
дзырдёй «Уёрёсейы Федера-
цийы Ахуырады къабазы сгуыхт 
кусёджы» кадджын ном лёвёрд 
ёрцыд:
Марина Антоновайён – Уё-

рёсейы Федерацийы Хъёбатыр 
Карен Шишкины номыл горёт 
Мёздёджы 7-ём астёуккаг скъо-
лайы райдайён кълёсты ахуыр-
гёнёгён;
Карен Арзумановён – Мёз-

дёджы районы Винограднёйы 
хъёуы астёуккаг скъолайы ис-
тори ёмё ёхсёнадзонынады 
ахуыргёнёгён;
Ёхполётты Ирмёйён – Со-

ветон Цёдисы Хъёбатыр Къесаты 
Астаны номыл горёт Дзёуджы-
хъёуы 41-ём астёуккаг скъолайы 
райдайён кълёсты ахуыргёнё-
гён;
Людмила Вороновайён – го-

рёт Дзёуджыхъёуы бынёттон 
хиуынаффёйады администрацийы 
ахуырады управленийы иумёйаг 
ёмё уёлёмхасён ахуырады ха-
йады сёргълёууёгён;
Дарчиты Анжелёйён – Киро-

вы районы Змейкёйы станицёйы 
2-ём астёуккаг скъолайы истори 
ёмё ёхсёнадзонынады ахуыр-
гёнёгён;
Джыккайты Инессёйён – 

ахуырадон центр «Эрудит»-ы ирон 
ёвзаг амонёг ёмё хъомылгё-
нёгён;
Дулаты Маринёйён – Сове-

тон Цёдисы Хъёбатыр Милдзых-
ты Хадзымырзёйы номыл горёт 

Дзёуджыхъёуы 15-ём скъолайы 
директорён;
Хъуылымбегты Альбинёйён 

– Кировы муниципалон районы 
бынёттон хиуынаффёйады ад-
министрацийы ахуырады управле-
нийы хицауён;
Рубайты Светланёйён – го-

рёт Дзёуджыхъёуы 47-ём ас-
тёуккаг скъолайы директорён;
Марина Самсонашвилийён – 

горёт Дзёуджыхъёуы лицейы уы-
рыссаг ёвзаг ёмё литературёйы 
ахуыргёнёгён;
Хосонты Фатимёйён – горёт 

Дзёуджыхъёуы 30-ём астёук-
каг скъолайы райдайён кълёсты 
ахуыргёнёгён.
Уымёй уёлдай, педагогон ар-

хайды стыр сгуыхтдзинёдты, 
стёй, сё куысты мидёг иттёг 
дёсны кёй сты, уый тыххёй Ре-
спубликё Цёгат Ирыстон-Ала-
нийы Сёргълёууёджы Указёй 
«Республикё Цёгат Ирыстон-Ала-
нийы сгуыхт ахуыргёнёджы» кад-
джын ном лёвёрд ёрцыд:
Еналдыты Риганёйён – Вик-

тор Коняевы номыл горёт Дзёу-
джыхъёуы 22-ём астёуккаг скъо-
лайы биологийы ахуыргёнёгён;
Пагёты Светланёйён – Уё-

рёсейы Хъёбатыр Джыбылаты 
Зауыры номыл горёт Беслёны 
6-ём астёуккаг скъолайы уырыс-
саг ёвзаг ёмё литературёйы 
ахуыргёнёгён.

ГУГКАТЫ Жаннё,
къам систа 

Татьяна ШЕХОДАНОВА

 Фестиваль 

Стыр 
культурон цау – 
Дзёуджыхъёуы

ГЕРГИТЫ Валери 
ёмё Мариинаг театры 
Симфонион оркестр ар-
хайдтой VIII Дунеон 
фестивалы «Мариинаг-
Дзёуджыхъёу».
Ацы хатт фестиваль йё 

арёнтё фёпарахатдёр 
кодта ёмё Цёгат Ирыс-
тоны арёнты сёрты 
ахызт: концерттё ацыдыс-
ты канд Дзёуджыхъёуы 
нё, фёлё ма Цхинвалы, 
Налцыччы ёмё Минводы. 
Фестивалы архайыны тых-
хёй нё республикёмё 
уазёгуаты ссыдысты опе-

рёйы солисттё Хъуылаты 
Агуындё (Уёрёсейы 
Стыр театр), Анна Кик-
надзе, Бакури Каличава, 
Инара Козловская, Ми-
хаил Векуа ёмё Михаил 
Павлов, стёй ма инстру-
менталисттё Нарек Ахна-
зарян (виолончель) ёмё 
Гергиты Абысал (форте-
пиано).
Фестиваль кадджын 

уавёры байгом Дзёу-
джыхъёуы Культурон цент-
ры Стыр залы (раздёры 
кинотеатр «Пате»-йы бёс-
тыхайы). Архайдтой дзы 
Гергиты Валери ёмё Ма-
риинаг театры Симфонион 
оркестр. Дыккаг концерт 
та уыд Мариинаг театры 

РЦИ-Аланийы Филиалы 
концертон залы. Дарддёр 
концерттё арёзт ёрцы-
дысты Цхинвалы, Налцыч-
чы – Борис Темиркановы 
номыл Кёсёг-Балхъары 
паддзахадон филармо-
нийы ёмё Минводы.
Дзёуджыхъёуы Культу-

рон центры уыцы бонты 
фенён уыд Республикё 
Цёгат Ирыстон-Аланийы 
Мариинаг театры Фили-
алы дёсём, юбилейон 
сезонимё баст цымыди-
саг сёрмагонд равдыст. 
Фестивалмё ёрбацёуёг 
адёмы равдыст базон-
гё кодта театры архай-
ды сёйрагдёр цаутимё, 
фёскулисёты цардимё, 

филиалы репертуары чи 
ис, уыцы оперё ёмё 
балеты спектакльты кё-
мёй пайда кёнынц, ахём 
театралон дзаума ёмё 
костюмтимё.
Дунеон музыкалон 

фестиваль «Мариинаг-
Дзёуджыхъёу» арёзт кё-
дёй цёуы, уёдёй нырмё 
ссис Уёрёсейы Хуссары 
культурон царды ёппёты 
зынгёдёр цау. Йё ар-
хайджытё алы азты уы-
дысты, сё нёмттё ёппёт 
дунейыл кёмён айхъуыс-
тысты, ахём музыканттё 
ёмё аивадон коллектив-
тё.

Нё уацхёссёг

РЦИ-Аланийы Парламенты ёмбырды тыххёй
Республикё Цёгат 

Ирыстон-Аланийы ёвдём 
равзёрст Парламенты 
фёндзай ёхсёзём ём-
бырд уыдзён 2026 азы 8 
октябры 10 сахатыл Хица-
уады Хёдзары ёмбырдтё 
аразён залы (Сёрибары 
фёз, 1).
Депутаттё ёмё хуынд 

адём регистраци кён-
дзысты 2026 азы 8 октяб-
ры 9 сахатёй фёстё-
мё Хицауады Хёдзары 
фойейы.
Телефонтё: 53-13-06, 

53-33-16.



№ 183 (26635) 2026 АЗЫ 6 ОКТЯБРЬ – КЁФТЫ МЁЙЫ 6 БОН2
 Ахуыргёнёджы бон  

 Уё кадён нёй 
кёрон 

 Сабидуг ёмё ёвзонгады тёгтимё нё алкёмён-
дёр  ёнгом баст сты  скъолайы азтё. Цымё нё,  
кёй зёрдыл не ‘рлёууынц, фыссён сисыл раст 
хёцын ёмё нё дамгъётё тетрады сыфыл фыссын 
чи ахуыр кодта, уыцы фыццаг  ёмё нын  хистёр 
кълёсты  цёстуарзон амынддзинёдтё чи не ‘вгъау 
кодта, уыцы ахуыргёнджытё? 

Ёз тынг сёрыстыр дён, 
советон ахуыргёнджы-
ты ахуырад ёмё  хъомы-
лад кёй райстон, уымёй. 
Бирё хорздзинёдтыл нё 
сахуыр кодтой, хи ныййа-
рёгау  ныл сё алкёцы-
дёр узёлыд, мёт кодта, 
фёлё, уыцы фыдёбон 
ёмё сагъёстё рёстё-
гыл, афоныл нё бамба-
рём.
Ёз каст фёдён Алаги-

ры 4-ём астёуккаг скъо-
ла 1987 азы. Ёмё, ахём 
бон никуы уыд, ёмё мё 
ахуыргёнджыты ма ‘ры-
мысон. Уыдон ёцёг 
ахуыргёнджытё уы-
дысты, советон цард-
арёзты Адёмон ахуы-
рады отличниктё. Йё 
куыст биноныг ёмё бёл-
вырд чи зыдта, йё раз-
мё ёвёрд хёстём бёр-
нонёй чи каст, ахёмтё. 
4-ём скъолайён 1959 азы 
бындурёвёрд куы ‘рцыд, 
уёд ёрыгёттёй кусын-
мё ёрбацыдысты ардём  
ёмё сё фыдёбоны  хъёз-
дыг тыллёгёй мах фёл-
тёр дёр хайджын фёци. 
Уёд дзы райдыдтой сё 
фёллойы фёндаг: фыццаг 
директор Толпарты Сос-
лан, стёй дзы иу афёдз 
директорёй бакуыста Со-
хиты Тазрет, йё фёстё та 
1976 азы ёрбацыд Цъеуты 
Сослёнбег. Ахуыргён-
джытёй та райдыдтой ку-
сын: Дзанхотты Назирёт, 
Атайты Динё,  Атайты 
Татьянё, Зёнджиаты 
Любё, Магкёты Розё, 
Хъёрджынты Замирёт, 
Берозты Хадизёт, Цёрёк-
ты Заремё, Гуырцъыты 
Иринё, Саухалты Зоя, Ла-
рисё Бутурлимова, Хъан-
темыраты Нинё, Хъодзаты 
Тамарё, Цуциты- Джериа-
ты Беллё, Цуциты Георги, 
Цопанты Люся. Фёстё-
дёр та ёрбацыд ёрыгон 
ахуыргёнджыты ног фёл-
тёр: Бегкиты Лидё, Хёл-
латы Хъазыбег, Саутёты 
Тугъан, Валери Коносов, 
Нора Капалиани, Таучела-
ты Розё, Дзиуаты Тинё, 
Бдайциаты Фатимё. Адон 
иууылдёр уыдысты Хуы-
цауёй лёвёрд ахуыр-
гёнджытё. Хистёр кары 
кёй ранымадтон, уыдон 
та Адёмон ахуырады от-
личниктё, УФ-йы ахуыра-
ды сгуыхт ёмё кадджын 
кусджытё. Тынг хорз ма 
хъуыды  кёнын мё фыц-
цаг директор Цъеуты Сос-
лёнбеджы. Уый уыд  уёз-

дан адёймаг, фёлё скъо-
лайы йё фидар зондёй 
цы фётк сёвёрдта, уы-
мён ёмбал нё уыд. Хис-
тёр ёмё кёстёры ‘хсён 
ёмбёлгё уаг. Сослёнбег 
сывёллётты фёллойыл 
ахуыр кодта сё ахуыры 
фыццаг бонтёй дёр. Уый 
уыдис, кёй зёгъын ёй 
хъёуы, мёнё ауёрдгё, 
зёгъгё, кёмёй фёзё-
гъём, ахём ёнцон архайд.  
Урокты фёстё нё-иу нё 
фыццаг ахуыргёнёг ёр-
зилын кодта къласы ёмё 
тыргъты ёмё-иу ёппёрст  
гёххёттытё ёрёмбырд 
кодтам.  
Фыццёгём кълас-

мё 1977 азы бацыдтён, 
уёд скъола уыд астазон, 
иу уёладзыгон. Фыццаг 
ахуыргёнёг та мын Цу-
циты-Джериаты Беллё 
уыд.  Фёлё нын 1980 
аз ног ёртёуёладзыгон 
бёстыхай сарёзтой ёмё 
8 къласы уырдём баив-
там. Кёрты та ныссагътам 
бёлёсты талатё ёмё 
абон дёр сё сатёг ёмё 
цъёхвёлыстёй аив кё-
нынц скъолайы фёз. Мё 
зёрдыл арёх ёрбалёу-
уынц Атайты Татьянё, 
Таучелаты Розё ёмё Бе-
розты Хадизёт. Атайты 
Татьянё  рагёй дёр нал 
кусы скъолайы, йё кар-
мё гёсгё. Лёвёрдта нын 
уырыссаг  ёмё ирон ёв-
заджы уроктё. Татьянё-
йён йё дыууё хъёбулёй 
хистёр  Рёмонты Арсен 
ме ‘мкъласон уыд. Ёппын-
дёр ын хатыр нё кодта 
йё мад. Никуы йё фё-

хъулон кодта не ‘хсён 
дёр. Цы йын-иу ёмбёлд, 
уыцы бёрёггёнён ын-иу 
сёвёрдта, «2», уёд «2», 
«3» уёд «3» «5» уёд «5».  
Географийы ахуыргёнёг, 
Берозты Хадизёты та куыд 
ис ферохгёнён? Уый нын 

зёххы къорийы континент-
ты адёмты цард ёмё уаг, 
ёрдзон хёзнатё ёмё сё 
географион сконды тых-
хёй цы тынг цымыдисаг 
«балцытё»  арёзта,  уыдон 
абон дёр хъуыды кёнын, 
адёймаг ём хъусынёй не 
‘фсёст. Таучелаты Розё 
та – историйы ахуыргё-
нёг. Абон дёр мё цёс-
тытыл уайы, ног ёрмёг 
амонгёйё уый иу хатт 
дёр чиныгмё кёнё йё 
фыстытём никуы ёркаст, 
партёты рёнхъыты ас-
тёуты рацу-бацугёнгёйё 
нын 45 минуты дзырдта 
ёмё дзырдта историон 
цаутё. Цуциты Георги  нын 
кёд  музыкёйы ахуыргё-
нёг уыд, уёддёр ууыл йё 
куыст нё хицён кодта. 
Канд музыкёйё цард нёй, 
уый ёмбёрста ёмё-иу 
нын алы райсом дёр скъо-
лайы фёзы урокты раз-
мё фыццёгём кълёс-
тёй суанг  дёсёмтём 
физзарядкё кодта. Алы 
райсом дёр, фёззёг уа, 
зымёг – уёлдай нё уыд. 
Уёд-иу мах, скъоладза-
утё  мёсты кодтам, ныр 
та  ёмбарын, не ‘нёниз-
дзинадыл нын кёй сагъёс 
кодта, уый дёр ёнёниз 
фёлтёры раст хъомылады 
фарстатёй иу уыд. Уёдё 
нын арёх кодтой урок-
ты фёстё уёлёмхасён 
ахуыртё дёр. Ёрмёст-иу 
уыцы мадзал урочы хуызы 
нё уыд, фёлё  зёрдёйё-
зёрдёмё ныхас алы те-
мётыл.  Ацы ран-иу ахуыр-
гёнджытё нал уыдысты, 
фёлё нёхи ныййарджыты 
хуызён ёмё сём-иу  цы-
нёхуызон фарстатё лё-

вёрдтам, ахём нё уыд. 
Атайты Динё  нё фёл-
лойы урокты ахуыр код-
та хёринаг кёнын, хуы-
йын, зайёгойтём зилын, 
ёфснайын. Уыцы рёстёг 
дёр карджын ахуыргёнёг 
уыд, фёлё фёлмён ёмё 

цёстуарзон адёймаг. Ни-
куы нё никёуыл ныхъхъёр 
кодта, нё арёхсыс, ницы 
дё рауайдзён, зёгъгё 
нё никуы никёмён загъ-
та ёмё нё, уыцы ахаст-
дзинад разёнгард кодта 
ноджы фылдёр ахуыр кё-
нынмё. 
Советон скъола чи ацыд, 

уый ёнёмёнг сразы уы-
дзён мемё, уыцы ахуыра-
дёй ахъаззагдёр рёзгё 
фёлтёры зондахастён 
ёндёр кёй нёй.  Уый уыд 
патриотизм  ёмё хёрз-
уагён нывыл бындур ёвё-
рёг ахуырад ёмё абон 
дёр нё сёр бёрзёндты 
хёссём уыцы хъомыла-
дёй. Мёхи ахуыргёнджы-
тёй, уёлдёр кёй раны-
мадтон, уыдонёй бирётё 
нал сты, цардёгас чи у, 
уыдонён  ёмё 4-ём скъо-
лайы ног ахуыргёнджыты 
фёлтёрён та мё  зёрдё 
зёгъы ёнёниз, зёрдё-
рухс ёмё сё кёстёрты 
хорздзинёдтёй хайджын 
уёвын. Арёх ацёуын ме 
скъолайы рёзты ёмё мё 
зёрдё ёрбауынгёг вёй-
йы. Уёлдайдёр зёронд 
астазон бёстыхай куы 
фенын, уёд. Нё йё ём-
барын, цавёр тыхджын 
ёмё ёнёуынгё бастдзи-
над мын ис йемё, фёлё 
мё фёнды, цёмёй  лёууа  
ёмё фидёны фёлтёр-
тён ёвдисён уа, ахём 
чысыл  бёстыхай  дёр 
хъёздыг зонындзинёдты 
къёбиц кёй уыдис, уый. 

САУТЁТЫ Тамилё
Алагиры 4-ём 

скъолайы 1987 азы 
рауагъдон 

 Ирыстоны уазджытё  

Бабёрёг кодтой рёвдауёндон
Ёрёджы Республикё 

Бурятийы делегаци  РЦИ-
Аланийы ЮНЕСКО-йы 
кафедрёйы минёвёртти-
мё иумё бабёрёг кодтой  
Беслёны сывёллётты 
8-ём рёвдауёндон. Ацы 
рёвдауёндоны  сентяб-
рёй фёстёмё кёстёр 
къорды  райдыдтой ёх-
хёст кёнын, поликуль-
турон ахуырады поли-
лингвалон модель кёй 
хонынц, уыцы проект. 

Делегаци базонгё ис, 
национ культурё ёмё 
мадёлон ёвзаг бахъахъ-
хъёныны, сывёллётты 
патриотон-хёрзуагон хъо-
мыладмё  уёлдай фыл-
дёр цёстдард кём цёуы, 
уыцы ахуырадон програм-
мёимё.  Республикё 
Бурятийы минёвёрттё  
бёрзонд бёрёггёнёнёй 
фёнысан кодтой рёвда-
уёндоны куыст, бафип-
пайдтой, национ традици-
тём дзы цы арёхстджын 

ахастдзинад  ис, алы сы-
вёллоны  курдиаты рёз-
тён дёр уавёртё арёзт 
куыд цёуы, уыцы практи-
кон мадзёлттё. Рёвда-
уёндоны коллектив зёр-
дёбын арфётё ракодта 
уазджытён, сё куыст 

ёмё сын архайдмё ахём 
цымыдисдзинад кёй рав-
дыстой ёмё сё фембёлды 
рёстёг ёмгуыстады фё-
дыл дёр баныхас код-
той. 
Республикё Бурятийы 

делегаци уыцы бон, ёдзё-

мёй иу минут алёугёйё, 
ссардта,   Беслёны терак-
ты 2004 азы чи фёмард, 
уыцы ахуыргёнджытё, 
ныййарджытё ёмё сы-
вёллётты рухс нёмттё.

ДАДТЕТЫ Тамилё

 Алагиры районёй  

Дзераны-фырты 
фёндёгтё

Кёддёр, советон заман, Дзеранты Пармен ёр-
лёууыд фыдгёнджытимё тохы фёндагыл, бацыд 
милицёйы оргёнтём. Уёдёй  бирё рёстёг ра-
цыд, ёмё ДЗЕРАНТЫ Станислав уыцы бёрнон 
хъуыддаг йёхимё райста, Станислав у Пармены 
хъёбулы хъёбул. Пъагёттё ацы бинонтён сты 
сыгъдёг цёсгом, уды фидардзинад, равзёрст дёс-
ныйадыл ёууёнчы нысан. 

Дзеранты Станислав 
пъёлицёйы оргёнтём 
бацыд 2007 азы, уёд бав-
нёлдтой милицё пъё-
лицёмё раивыны хъуыд-
дёгтём. Бёстё куы сём-
тъеры ис, уёд ма милицё-
йы куыста Дзераны-фырт, 
раздёр уыд патрулон 
посты службёйы уёнг, 
фёстёдёр – Мызуры по-
селочы мидхъуыддёгты 
хайады кусёг. Кёддёр 
Мызуры йё службё хас-
та йё фыдыфыд Пармен 
дёр. Афтё зёгъён ис 
ёмё йын йё фыдыфыд 
ссис фёндаг ёмё фидён 
амонёг.
Барадхъахъхъёнёг ор-

гёнтём уарзондзинад 
ём фёзынд йё нанайы 
мысинёгтём гёсгё, йё 
дада уыдётты тыххёй нё 
дзырдта. Фёлё хёдза-
ры уыдта Пармены иттёг 
хорз службёйы тыххёй 
хёрзиуджытё. Цард куыд 
равдисы, афтёмёй пат-
рулон-посты службёйы 
уёнгтё арёх мидхъуыд-
дёгты иннё дёлхайёд-
тён свёййынц иттёг хорз 
специалисттё.
Дзеранты лёппу дёр 

йёхи равдыста хорз цёт-
тёгонд специалистёй, 
2008 азы йё бакодтой 
уголовон агуырды служ-
бёмё, уый ома, ёнцон 
хъуыддаг нёу, фёстёдёр 
ссис кёстёр оперёххёст-

барджын. Хайады ёххёст-
барджынёй дёр бакуыста, 
2016 азы ссис хистёр ёх-
хёстбарджын. «Хистёр» 
ын йё бёрнондзинадыл 
бафтыдта, уголовон агуыр-
ды, Дзераны-фырты хъуы-
дымё гёсгё, кусынц, ён-
цон фёндёгтё чи нё агу-
ры, уыдон.
Уголовон агуырды фён-

дёгтыл цыд къёпхён-
гай, уёд ссис разамо-
нёджы хёдивёг, уёд ын 
разамынд бабар кодтой. 
Ныртёккё Дзеранты Ста-
нислав у Алагиры райо-

ны мидхъуыддёгты хайа-
ды оперативон куысты 
хицауы хёдивёг. Барад-
хъахъхъёнёг оргёнты 
куысты бёрзёндёй акёс-
гёйё Дзераны-фырт куыд 
зёгъы, афтёмёй милицё 
ёмё пъёлицёйы ‘хсён 
хицёндзинёдтё бабёт-

тён ис гёнёнтё ёмё 
авналёнтимё, ома, ныры 
барад хуыздёр ифтонг-
гонд цёуы. Фыдракёндтё 
къаддёр нё фесты, фёлё 
сём цёмёй бавналой, 
уыдёттё фёпарахатдёр 
сты.
Зёгъём, Мызуры кёрон 

сёвёрдтой ёнёзакъонёй 
мефедрон уадзыны хъуыд-
дагён. Мидхъуыддёгты 
хайады раззагдёр пъё-
лицёйёгтё – Дзеранты 
Станислав, Хъёцмёз-
ты Владислав, Плиты 
Хъазыбег, Хуыдзиаты 

Руслан, Мёргъиты Тай-
мураз, Дзебысаты Алан, 
Бдайциаты Ирбег, Баси-
ты Хетёг, Гойаты Артур 
сты ёрыгондзинад ёмё 
фёлтёрддзинады бах-
сысты дёнцёг. 
Алагиры районы мид-

хъуыддёгты хайады опе-
ративон куысты хицауы 
хёдивёг куыд нымайы, 
афтёмёй фёсивёд сты 
ныфсы ёмё ёууёнчы ак-
каг, ис сё сахуыр кёнён, 
фёлтёрддзинадёй сын 
фёхай кёнён. «Уголовон 
агуырд у Мидхъуыддёг-
ты министрады астёуккаг 
цёджындз, оперативон ку-
сёг хъуамё фыдракёнд-
тё скёныны ныхмё лёу-
уа, иугёр фёзындысты, 
уёд та сё раргом кёнын-
мё февнала. Тынг бирё 
фёзилёнтё ис нё куыс-
ты, зонём сё, пайда сё 
кёнём», – зёгъы Дзеран-
ты Станислав.
Сё фёллойадон ён-

тыстытё йын зёрдё-
бынёй чи лёвар код-
та, йё уыцы хистёрты 
Дзераны-фырт нё рох 
кёны, уыдон сты Вя-
чеслав Коляда, Гёбуты 
Юри, уёдё Реуазты Оле-
джы бавёрён дёр йё 
зёрдыл дары.
Уголовон агуырды бё-

рёгбоны фёдыл Дзераны-
фырт йе ‘мкусджытён 
арфё кёны, йё зёрдё 
сын зёгъы ёнтыстытё, 
фидар ёнёниздзинад 
ёмё хъёддых, ёмбаргё 
бинонтё. 

ГЁЗЗАТЫ Зёринё, 
Алагиры районы 

мидхъуыддёгты хайады 
инспектор

 Бастдзинёдтё 

Йё фёлтёрддзинадимё базонгё кодта
Травматологи ёмё ортопедийы зындгонд специалист, 

медицинон наукёты кандидат, Игорь СОЛОВЬЕВЫ 
ёрхуыдтой Дзёуджыхъёумё, цёмёй йё фёлтёрд-
дзинадимё базонгё кёна бынёттон дохтырты.

Тагъд медицинон ёххуысы республикон клиникон рын-
чындоны сёйёг адёймагён скодтой вазыгджын опера-
ци – йё сины стёджы хуылфы цы къанау ис, уым ауагъ-
той сёрмагонд ёлхуый. Уый фёстё йё бафидар кодтой 
винтытёй. 
Ома, ахём операцитё ацы рынчындоны дохтыртё 

раздёр дёр ёххёст кодтой, фёлё Игорь Соловьевы 
бавнёлд бёрёг дары, рентген нывты нымёц зынгё 
кёй фёкъаддёр, уымёй. Рынчынмё тыны уёз къад-
дёр хауы, операцигёнджытё дёр уымёй хызт цёуынц. 
Тагъд медицинон ёххуысы республикон клиникон рын-
чындоны сёйраг дохтыр Наниты Аскер куыд зёгъы, 
афтёмёй раззагдёр специалистты республикёмё ёр-
хоныны хъуыддаг хорз ахады дохтырты арёхстдзинёд-
тыл.

«Райсём сё практикон авналёнтё, хирургон ногдзи-
нёдтё, уый нё куысты иу хай у. Медицинон ёххуысы 
хёрзхъёддзинад бёрзонддёр кёны, кадртё цёттё 
кёныны хъуыддаг дёр рёзы. Ярославлы горётёй нём 
Игорь Николайы-фырт Соловьев ссыд, йёхёдёг цы 
операцийы хуыз сарёзта, уыдёттё федтам. Уымёй нё 
фёлтёрддзинадыл бафтыд, бузныг ын», – фёбёрёг 
кодта рынчындоны сёйраг дохтыр.

Ёнёниздзинад 
хъахъхъёнынады министрады пресс-службё

 Хицауадёй 

Ныхмёлёуды мадзёлттё
Фёстаг рёстёг нё 

бёстёйы алы къуымтёй 
куыд хъуысы, афтёмёй 
цёрджытё тёссагдзи-
над ёвзарынц, хъёдёй 
цы ёрсытё ёрцёуынц, 
уыдонёй. Арёхёй-
арёхдёр сё фенён 
вёййы хёдзёртты цур, 
бёстыхёйттём мидё-
мё бырсынц.
Уыдёттё адёмы зёр-

дёты тас бауагътой, алы 
‘рдыгёй хицаудзина-
ды оргёнтём сидынц, 
адём сты бахъахъхъё-
нинаг. Алы регион дёр 
уыдёттён цавёрдёр 
ныхмёлёуды мадзёлт-
тё аразы. Цёрджытё 

сёхёдёг дёр хъуамё 
къёрцхъусдёр уой. 
РЦИ-Аланийы Хицауа-

ды Сёрдар Дзанайты 
Барис профилон ве-
домствётён сё раз-
мё сёвёрдта сырд-
тёй адёмы бахизыны 
хёстё. Алагиры райо-
ны цёрджытё куыд 
хъусын кёнынц, афтё-
мёй ёрсытё бахёц-
цё вёййынц цёрён-
хёдзёртты цурмё. 
Хуымётёджы сё нё  
асурдзынё. Профилон 
службётё хъуамё ара-
зой фыдбылызёй цёр-
джыты бахизыны ма-
дзёлттё.

Нё уацхёссёг

 Къамы: Алагиры 4-ём скъола

 Фыдёлты хабёрттёй  

Шах Абацы ёфсёдтё 
уыдысты Цъамады

Ц
ъамады адём куы ’рцар-
дысты ёмё дзёвгар куы 
систы, уёд, куыд загъ-

тон, афтё сёхицён скодтой 
авдуёладзыг мёсыг. Уыцы 
мёсыг афтё бёрзонд уыд, 
ёмё, дам, йё сёрёй зындыс-
ты Мыртазаты рагъ, Арыхъ. 
Иудзырдёй, быдыртё иууыл-
дёр. Фёлё йё шахы ёфсад 
фехёлдтой, незаманты куы 
‘рбабырстой, уёд.
Шахы ёфсад ёрцыдысты 

Хуссары ’рдыгёй. Уыдон цы-
дысты, куыд дзырдтой, аф-
тёмёй дыууё хайё: иутё 
цыдысты Арвыкомыл, стёй 
Хъёриуы ‘фцёгыл, Зёронд 
Санибайыл, Дёргъёвсыл ёмё 
дарддёр ёрхызтысты Куырт-
таты ёфцёгыл. Иннётё та 
ёрцыдысты афтё: Чъырамад, 
Заллуйы рёбынты, Мигъдё-
уы рёзты, Фидёртты бынты, 
Урсдоны сёрты, Донысёрыл 
ёмё уым сиу сты. Фалейё чи 
рацыд, Арвыкомыл, уыдонмё 
уыди хела уёрдёттё. Хела – 
нёдёр дзоныгъ, нёдёр уёр-
дон у: фёсте йын – цёлхытё, 
разёй та – дзоныгъ. Сё фёд 
ныр дёр ма зыны, ёмё йё 
Цъамады цёрджытё хонынц 
«хеланад», иннё фёндаг та 
«шахнад»...Уёвгё кёронмё 
ахёццё кёнём уыдонён сё 
балц.
Шах Абацы (Аббас) ‘фсёд-

ты иу хай, куыд загътон, афтё 
Карцайыл, Субийыл, Чъырама-
дыл, Заллуйыл, Урсдоныл ёр-
хёццё сты Цъамадмё дёр. 
Хъёуы цёрджытё иууыл, 
чысылёй-стырёй мёсыгмё 
схызтысты... Зёрёдтё ёмё 
чысыл сабиты систы аууон ба-
кодтой, хёстхъом фёсивёд 
ёмё лёгтё сёхи ёрцёттё 
кодтой тыхгёнджытимё схё-
цынмё, хёцёнгёрзтё уыйас 
кём уыд, фёлё дуртёй.
Уый та афтё уыд: мёсыг 

йёхёдёг дёр амад уыдис 
авдёддёгуёлё хёдзары йас 
стыр дурыл. Схизён ём уыдис 
ёрмёст иуёрдыгёй, уый дёр 
– цыппёртыл быргёйё. Ахуыр 
куы нё уай, уёд та йём ёп-
пындёр не схиздзынё. Адём 
схизёны сёрмё уёрёх кау-
тё сёвёрдтой, зёххёй сём 
асинтыл дёр сёххёссён куыд 
нё уыдаид, афтё. Кауты сёр-
тыл сёвёрдтой ноджы уёззау 
дуртё.
Шахы ёфсёдтё мёсыджы 

алыварс куы ёрёмбырд сты, 
уёд сыл уёле мёсыгён йёхи 
дуртёй ёппёрстой. Иу рёс-
тёджы бырсджытё фёмё-
сты сты. Ёрбазгъордтой кауты 
ныккомкоммё ёмгуыппёгёй, 
архайдтой уёлёмё схизыныл, 
чи –асинтыл, чи – кёрёдзийы 
уёхсчытыл... Фёлё, каутём 
куы сцёйхёццё кодтой, нё 
сёрыл сё сисём, зёгъгё, 
афтё мёсыг хъахъхъёнджытё 
бинаг кауты бёндёнтё уёле 
фёлыг кодтой, ёмё каутён 
сё иутё ёд дуртё бёрзондёй 
дёлёмё асхъиудтой. Бырс-
джыты сё хъёлёсы ахастой.

Афтё цалдёр хатты скод-
той фёлтёрёнтё. Шахы ёф-
сёдтёй бирётё фёмард, 
фёлё уыдон сфёнд кодтой 
уёддёр цыфёндыйё дёр 
мёсыг бацахсын, йё хъахъ-
хъёнджыты йын удёгасёй 
райсын ёмё сё уыцы бёрзон-
дёй зёхмё фёкалын. Фёлё 
сыл уыдон алы хатт дёр ём-
бёлдысты бёрзёйсёттён 
цёфтимё. Каутё хауд куы 
фесты, уёд та сыл уёле 
ёмёппёрст кодтой мёсыджы 
дуртё (уым дёр цалдёр ёд-
дёгуёлёйы амад уыд).
Уёд шахы ёфсад загъта, 

сыдёй сё амарём, зёгъгё. 
Фёлё сыл иу рёстёджы уёле 
галы ёгъдтё ёппарын бай-
дыдтой...
Шахы ёфсёдтё сё бон 

куы базыдтой, афтёмёй ницы 
рауайдзён, уый, уёд Дзу-
арзёнгмё ссыдысты (уый 
мёсыджы ёмвёз у) ёмё 
уырдыгёй тынг хур бон мё-
сыгхъахъхъёнджытём стыр 
айдёнтё сарёзтой. Мёсыгыл 
ссыгъд хурын арт. Хуры тых-
джын тынтём мёсыгён йё 
цъупп фехёлд, ёндёр ницы... 
Чысыл бахъыгдардта, сисы 
дуртё кёрёдзиуыл фидар цы 
дзёххорёй хёцыдысты, уы-
дон, фёлё мёсыг лёууыд...
Шах Абацы ёфсёдтё сё 

бон базыдтой, хъёуы хё-
дзёрттё ныппырх кодтой ёмё 
мёстёймёлгё ацыдысты Луа-
рыл Ёрхонмё.
Шахы ёфсёдтё Цъамады 

куыд уыдысты, уый дзырдта 
Черчесты Сёхмырзё, уымён 
та йё дзырдта йё фыд Би-

аслан. Ацы хабар-иу дзырд-
та Черчесты Джеуёрджи 
дёр. Абон дёр Дзуарзёнджы 
фёскъул фёхёрдгёнён хуый-
ны «шахвёндаг».
Уёлдёр куыд загъд ис, аф-

тёмёй Шах Абацы ёфсёдтё 
уырдыгёй ацыдысты Луарыл 
Ёрхонмё ёмё хъёумё ныб-
бырсты агъоммё иу ран хъёды 
ёрёнцадысты баулёфынмё 
Дёйыхъёуёй Ёрхоны ёхсён.
Ёрхойнаг ёртё лёппуйы 

хъёдыл алырдыгёй сусёгёй 
арт бандзёрстой, ёмё хъёд 
пиллон арты фёсёмбисёхсёв 
ёмгуыпп ныккодта... Тыхгён-
джытё басыгъдысты.
Хъёуы цёрёг адём ёртё 

лёппуйы номыл ёртё Гуы-
малайы снысан кодтой (ёртё 
акёсёны): иу – Дёйыхъёуёй 
акёсён, иннё – Луармё нык-
кёсён, ёртыккаг – хъёуён 
йёхимидёг. Уёдёй фёстё-
мё фёзынд «ёртёдзыхон» 
дёр (чъиритё ёртё лёппуйы 
номыл ёмё афтёмёй базза-
дысты...)
Хъёдёй баззад ёнёсыгъд 

ёрмёст иунёг бёлас, ёмё 
хъёу уыцы бёласёй са-
рёзтой куывддон – Саниба 
(Ичъына). Фёхёссынц ём 
ёртёдзыхёттё. Уыцы бына-
ты ма ныр дёр разыны ёв-
залытё, стджытё. (Шах Аба-
цы Ёрхонмё уыцы абалц та 
радзырдтой Ёрхонёй Хуыдёл-
ты Сёрёбийы фырт Симон, 
Хуыдёлты Быдзыго ёмё Бур-
сёрты Уари).

ХЪАЙТТАТЫ Сергей, 
«Ирон хабёрттё», 

Дзёуджыхъёу 1998

 Ёргом фарста  

Цёлыччы къанау донхорыггёнён фёрёз у,
ёви ёхца ёмбырдгёнён къассё?

Бирё азты дёргъы Рахизфарсы районён йё цёгат-
варс хъёуты цёрджытё бёллыдысты, цёмёй сё хус 
зёххытём дон уагъд ёрцыдаид. Уымён ёмё-иу арёх, 
мёнё ныры дуджы куыд у, афтё хурвёлтёр рёстёг 
скодта, цалдёр мёйы-иу къёвдайён йё кой, йё хъёр 
дёр нё уыд, ёмё быдырты зайёгойты хур дзёгёрёг 
кодта. Ёмё уёд адёмён нывыл тыллёг сисын сё бон 
нё уыд, гъемё, зёхкусёг адёмён сё бёллиц сё къу-
хы бафтыд. 

1940 азы, 25 апрелы нё 
республикёйы обкомы уы-
наффёмё гёсгё Цёлыч-
чы донхорыггёнён къана-
уы арёзтад райдыдта йё 
куыст. Кусджытё сарёзтой 
ёмбырд ёмё бауынаффё 
кодтой, цёмёй Цёлыччы 
къанауы арёзтад конд ёр-
цыдаид цыбыр рёстёгмё 
– 20 кусгё бонмё. Адём 
ёмдых, ёмзондёй кёй 
бавнёлдтой, уый руаджы 
конд ёрцыд 20 бонмё нё, 
фёлё 16 кусгё бонмё.
Цёлыччы къанау, йё 

дёргъ 47 км кёмён уыд, 
уый хёрз цыбыр рёстёгмё 

арёзт ёрцыд, ёмё йём 
1940 азы 16 майы фыццаг 
хатт дон уагъд ёрцыд. Уыцы 
бон уыд стыр бёрёгбон, 
канд Рахизфарсы райо-
ны цёрджытён нё, фёлё 
ёнёхъён Ирыстонён дёр. 
Адём сё риуыдзаг сулё-
фыдысты, сё цинён кёрон 
нал уыд. Алы колхоз дёр, 
дон ауадзён кёй быдыр-
тём уыд, уыдон ёнёзивёг 
уагътой фарнхёссёг дон 
сё хус зёххытём. Рагёй 
дёр зындгонд у, зайёгой 
донёй ёфсёст куы ёййа-
фа, уёд йё тыллёг вёййы 
бёркадджын. Ёмё адём, 

ёхсёв-бон нё хатгёйё, 
дысвёлдёхтёй уагътой дон 
сё зёххытём. 
Афёдзы фёстё райдыдта 

Фыдыбёстёйы Стыр хёст, 
ёмё не ’фсадён цёттё 
кёнын хъуыд хойраг. Дон-
хорыггёнён зёххытёй цы 
бёркадджын тыллёг истой, 
уый сын стыр ахъаз фёци, 

цёттё кодтой ёфсадён 
хойраг, алыхуызон халсар-
тё ёмё дыргътё. Хёсты 
фёстё дёр, канд Рахиз-
фарсы районы хъёутё: Зил-
гё, Цёлыкк, Хуымёллёг, 
Брут, Заманхъул нё, фёлё 
ма Кировы районы хъёутё 
Даргъ-Къох ёмё Кёрдзын 
дёр пайда кодтой Цёлыч-
чы къанауы донёй. Иуныха-
сёй, ацы хъёуты цёрджы-
тён сё цард ёнёхъёнёй 
дёр баст уыд ацы къанауы 
донимё, ёмё сёхи амонд-
джыныл нымадтой. Фёлё, 
хъыгагён, сё цин бирё нё 
ахаста, фыдёнхъёл фесты. 
Иу цалдёр азы дёргъы 

Цёлыччы къанауы иу ёртах 
дёр дон нал рацыд, фёлё 
та дзы ныр фёзынд дон, 
ёмё адёмы цинён кёрон 
нал уыд. Уымён ёмё ацы 
къанау адёмён у бёркад-
дёттёг, зайёгойтё ёмё 
цёрёгойтён та – сё удыл-
хёцёг ёмё сё ирвёзын-
гёнёг. Ёмё, кёд раздёр 
заманты ацы къанауы дон 
лёвар уыд, зёхкусёгён 
ёнё уёлдай митёй, па-
рахатёй, уёд ыл ныры 
дуджы чидёртё сёвёрд-
той стыр хъалон, ёмё адё-
мёй стыр ёхцатё домынц. 
Афтёмёй зёхкусёг ахём 
фыддуджы уацары бахауд, 
ёмё йё риуыдзаг йё бон 
сулёфын нёу. Кёд уый, 
ёхсёв-бон нё хатгёйё, 
дысвёлдёхтёй фыдёбон 
кёны, йё фёстаг капекк 
дёр нё бавгъау кёны, цё-
мёй нывыл тыллёг сисын 
йё къухы бафта, уёддёр 
ын цёлхдуртё бирё ис. 
Иуёрдыгёй тауён мыг-
гёгтё, гербицидтё ёмё 
артаджы ёргътё бонёй-
бон зынаргъдёр кёнынц, 
иннёрдыгёй та – донхорыг 
кёнён системёйыл стыр 
аргъ сёвёрдтой. Ёмё, 
мёнё ирон ёмбисонд куыд 
зёгъы: «Кёд цёфёй нё 
мёлыс, уёд дын, уый та – 
рёхуыст». Нё фыдёлтё 
уыцы къанауыл уый тыххёй 
нё фёфыдёбон кодтой 
(къухёй йё фёкъахтой), 
ёмё дзы абон чидёртё 
сёхицён «шабашкё» кё-
ной. Уыдон куы райгас уа-
иккой ёмё сё куы бафёр-
сиккой, уыцы къанаумё цы 
бар дарут, зёгъгё, уёд сын 
цымё цавёр дзуапп раттик-
кой?! Кём ис рёстдзинад?!

ХЁМЫЦАТЫ Раман,
Зилгёйы хъёуы цёрёг

 Царды фёзилёнтё  

«... Мады зёрдё риссаг 
ёмё зонаг у йё хъёбулыл»
Стыр ёхсызгонёй бакастён, Ирыстоны аивад ёмё литературёйён зёр-

диаг лёггад чи фёкодта, уыцы адёймаджы, нё зындгонд фёндырдзёгъ-
дёг, Уёрёсейы Федерацийы сгуыхт артисткё Мыстулаты Дзибоккайы 
чызг Иринёйы цардёмбал Хуытыгаты Хъазыбеджы чиныг «Ёрдзон кур-
диат». 
Хъазыбег дёр ёмё Иринё дёр 

немё нал сты, рухс дзёнёты уёд сё 
бынат. Чиныджы сты Хъазыбегён канд 
йё диссаджы зёрдёмёдзёугё, цар-
ды алы фёзилёнтыл фыст ёмдзёв-
гётён, фёлё ма прозаикон уацмыс-
тё. Ис дзы Хъазыбегён Румынимё 
йё балцы тыххёй мысинёгтё дёр. 
Уымёй размё паддзахады сёйраг го-
рёт Бухаресты ёрцыд стыр зёххён-
къуыст, бирё фыдбылызтё ёрхас-
та йё цёрджытён, Румынийы адё-
мён. Хъазыбег куыд фыссы, аф-
тёмёй сын сё къорды экскурсийы 
гид ракодта уыцы ёнкъард хабёрт-
тё дёр. Сё зёрдёмё сё хёстёг 
айстой къорды уёнгтё ёмё 
куырдтой Хуыцауёй, цёмёй нын нё 
Ирыстон бахъахъхъёна ахём бёллё-
хёй.

«Радон экскурсийы уёвгёйё, нё 
нё гид бакодта иу стыр пырх хёдза-
ры размё ёмё нын радзырдта ахём 
хабар: «Ацы стыр хёдзарён йё пъад-
валы уыди рёсугъд ресторан. Ардём-
иу арёх ёрбамбырд сты фёсивёды 
минёвёрттё ёмё-иу сё фёллад 
уагътой. Ныхас цы сылгоймаджы тых-
хёй цыди, уымён дёр йё хъёбул 
фёскуыст ардём цыди йё фёллад 
уадзынмё. Ёмё уыцы фыдбоны дёр 
лёппуйы йё фыдбылызы къёхтё ар-
дём ёрбахастой. Зёххёнкъуысты 
фёстё сылгоймаг алы бон дёр цыди 
ацы хёдзары цурмё ёмё ёнхъёл-
мё касти, йё фырты йын кёд ссар-
дзысты, уымё. Иу къуырийы фёстё 
агурджытё адёмён фехъусын кодтой, 
ацы хёдзары агурыны куыстытё кёй 
фесты, уый. Фёлё та кёсынц, ёмё 
уыцы сылгоймаг иннё бон дёр ёр-
бацыди уыцы ранмё ёмё бадомдта, 
цёмёй ирвёзынгёнджытё дарддёр 

агурой адёмы, фёлё йём хъусёг нё 
уыди.
Уыцы рёстёг Румынийы прези-

дент Николае Чаушеску зылди, горёт 
тынгдёр цы рётты ныппырх ис, уыдо-
ныл. Куыддёр йё машинё ёрурёдта 
ёмё ёддёмё рахызти, афтё йём 
сылгоймаг базгъордта, йё разы йё 
уёрджытыл ёрхауд ёмё кёугёйё 
ракуырдта президентёй, цёмёй 
бардзырд ратта, дарддёр агурыны 
куыстытё куыд кёной, уый тыххёй. 
Чаушеску йыл схёцыд, йё къёхтыл 
ёй слёууын кодта ёмё йё фёрсы: 
«Дё хорзёхёй, радзур-ма, цы курыс, 
цёмён афтё тынг домыс, цёмёй 
дарддёр агуырд цёуа, уый тыххёй?». 
Ёмё уёд сылгоймаг загъта: «Мё-

нён мё иунёг хъёбул афтё ахуыр 
у, ёмё ёз сахатмё гёсгё зонын, 
мё лёппу кёцы минут кём ис, уый. 
Куыстёй куы ‘рбацыд хёдзармё, 
уёд йё дарёс аивта, ёмё йын ёз 
бар раттон, цёмёй йё фёллад 
суадза ацы рестораны. Ёз хорз зонын, 
нё хёдзарёй ардём цёуынён цас 
рёстёг бахардз кодта, кёцы мину-
тыл ратта йё худ ёмё йё уёлёда-
рёс гардеробмё, ныххызти туалетмё 
ёмё цал минуты ёхсадта йё къухтё, 
уый. Зёхх куы нынкъуысти, уёд мё 
лёппу бацыди къухтёхсён бынатмё. 
Раст уыцы рёстёг хёдзар ныккалди, 
ёмё мё лёппу баззади бынёй. Ацы 
ныхёстыл ёз кёрёй-кёронмё дёт-
тын дзуапп ёмё курын, цёмёй мын 
ссарой мё лёппуйы».
Чаушеску йын лёмбынёг каст йё 

цёстытём, стёй фёдзырдта, кёмё 
’мбёлди, уыдонмё, ёмё ратта 
бардзырд: «Тагъд раздахут уёззау тех-
никё ацы ранмё ёмё къахгё кёнут 
кёронмё».
Боны кёронмё агурёг куыдз хъё-

рёй рёйын байдыдта ёмё йё дзём-
бытёй къахта пырхёнтё. Агурджытё 
бамбёрстой, бынёй ёгас адёймаг 
кёй ис, уый, ёмё рёвдздёр фев-
нёлдтой къахынмё. Афтё ёстём бон 
мёлёты дзыхёй мады зёрдё ратыд-
та йё иунёг хъёбулы. Уый фёстё 
ёппёт газеттё дёр бирё фыстой 
уыцы хабары тыххёй. Куыд рабёрёг, 
афтёмёй лёппу цыдёр амёлттёй 
бабырыд, цы скълад ныппырх ис, уыр-
дём, уым та бирё уыди дон, хёлц. 
Афтёмёй аирвёзт. Ныр уыцы лёппу 
сси Румынийы национ хъайтар».
Ацы дёнцёг, Хъазыбег куыд фыс-

сы, афтёмёй ёрымысыд, цёмёй ма 
ноджы иу хатт бафидар кёна йё 
хъуыды – мады зёрдё риссаг ёмё 
зонаг кёй у йё хъёбулыл.

Ёрмёг бацёттё кодта
ХЁМЫЦАТЫ Морис

 Ахуыргёнёг, куыд кадджын у дё ном!  

Куырыхон зондамонёг
Зёрин хуры хёрдгё тынтё ёрвон тыгъдады куы аивылынц, уёд ёй ёрвылрай-

сом тындзгё фенён вёййы йё уарзон, Къорайы дёлфёдтём ёрёнцайёг Урсдоны 
скъоламё. Ам ём зёрдиагёй ёнхъёлмё кёсынц, физикёйы арф зонындзинёдтёй 
кёй удварн хъёздыг кёны, уыцы ахуырдзаутё – ёвзонг чызджытё ёмё лёппу-
тё. Йё цымыдисаг, мидисджын уроктём ын разёнгардёй фенхъёлмё кёсынц. 
«Кёцы урок тынгдёр цёуы уё зёрдёмё» сё куы бафёрсай, уёд, ёнёмёнг, «фи-
зикё» зёгъдзысты. Арёх ын ёрымысынц йё мидисджын уроктё математикёйё 
дёр. Ёмё куыннё уой ахём куырыхон зондамонёгёй райгонд!
Ахуыры фёндагыл ёрлёууыд йё рай-

гуырён Сындзыхъёуы, райдиан кълёс-
ты ам ахуыр кодта Саууойты Фиоле-
тё. Фёзминаг, дёнцёгён хёссинаг йе 
’гъдау, йе ’фсармёй Саууойты чызгыл сё 
цёст ёрёвёрдтой фёстёдёр, Дзёу-
джыхъёуы ёртын ёртыккёгём скъолайы 
ахуыргёнгёйё, йё зондамонджытё. Ардём 
ёй йё уарзон хистёр ёфсымёртё, уёлдёр 
ахуыргёнёндётты студенттё Славик, Радик 
ёмё Валерик сразёнгард кодтой.
Ёнтыстджын, иттёг хорз бёрёггёнёнти-

мё каст ёй фёуёвгёйё йе ’взонджы бон-
ты йё зёрдёйы сёвзёрд рухс бёллиц – 
зондамонёджы дёсныйад райсын.
Адёймаг куы райгуыры, уёд йё ныййар-

джытён, йё бинонтён, хиуёттён свёййы 
ныфс, йемё фёбёттынц сё фидёны бёл-
лицтё. Стыр амонд у ныййарёджы фёнди-
аг фёуын. Уыцы амондёй хайджын фёци 
нё куырыхон Фиолетё. Ёмё, «туг хёссы», 
фёзёгъынц. Чи зоны, йё уарзон фыд, йё 
фыццаг зондамонёг, райдайён кълёсты 
разагъды ахуыргёнёг Павел (Пълан) уыди 
йё разёнгардгёнёг ахуыргёнёджы дёс-
ныйад райсынмё. Йё куырыхон фыды 
зондахастыл-иу дисёй марди. «Никуы йё 
федтон хъёрёй дзургё, хъёргёнгё нё, 
фёлё, уёзданёй-иу нын бауайдзёф кодтаид 
бахъуаджы сахат», – мысы Фиолетё. Хъёздыг 
удварны хицау Пълан разёнгардёй куыста 
фёстёдёр райдайён кълёсты ахуыргёнё-
гёй Текъатыхъёуы. Сёрыстыр дзы уыдысты, 
бёргё, скъолайы разамынд, фёлё, царды 
фёзилёнтён базонён нёй, фёзёгъынц. 
Йё уарзон цыппар хъёбулы дарынён ёй 
фылдёр фёрёзтё кёй хъуыди, уымё гёс-
гё йё йё дёсныйадёй йёхи фёиппёрд 
кёнын бахъуыди, Зджыды шахтёйы кусын 
райдайгёйё. Йё хъёбулты хъомыл кёны-
ны сагъёс бакъуылымпы кодта Фиолетёйы 
ныййарёг мад, педагогон училищё фёуёг 
Темыраон Хадизёты йё дёсныйадыл кусын.
Ёмё, ёвёццёгён, ёцёгёйдёр, «туг 

хёссы». Чи зоны, зондамонёджы дёсны-
йадмё цымыдисдзинад ём йё уарзон ный-
йарджытё Павел ёмё Темыраон Хадизёт, 
йё хистёр ёфсымёр Валерикёй, ныртёк-
кё дёр  ёнтыстджынёй Дзёуджыхъёуы 
«Алани»-йы гимназы математикёйы разагъды 
ахуыргёнёгёй чи кусы, уыдонёй фёзынд. 
Замманайы зондамонёг, математикёйы арф 
зонындзинёдтёй ёрыгон фёлтёры ифтонг 
кёны Светланё, йё зонынджын, хёдёф-
сарм чызг Ёрыдоны фыццёгём скъолайы.
Фиолетё йё ахуыр дарддёр ахёццё код-

та Цёгат Ирыстоны Хетёгкаты Къостайы 
номыл паддзахадон университеты физикон-
мактематикон факультеты. Ам дёр ын ёнё 
бафиппайгё нё уыдысты йё зондамонджы-
тё йё тырнындзинад ахуырмё, ёхсёнадон 
архайдмё. Йё бёрны йын кодтой, ёнёзи-
вёгёй кёй ёххёст кодта, ахём ахсджиаг 
мадзёлттё дёр. Наукон-иртасён куысты-
ты секторы разамонёг, фёскомцёдисон 
комитеты нымёрдар ёмё бирё ёндёр 
мадзёлттён лёвёрдта аккаг разамынд.
Ёнтыстджынёй, зёрдёрайгёйё йё 

ахуыр кёронмё куы фёхёццё, уёд Хъар-

маны астёуккаг скъолайы директор дзё-
нётыбадинаг Бытъёты Павелы фырт Джек 
ахуырады министрадмё курдиат ныффыста, 
цёмёй сын Фиолетёйы се скъоламё ку-
сынмё ёрёрвыстаиккой, уый тыххёй. Ёмё 
йын сёххёст кодтой йё курдиат. Зёрды-
рай уыди Бытъёйы-фырт, ахём ёвёджиауы 
зондамонёг кёй ёрбафтыд йё коллектив-
мё, уымёй. Разы, тынг разы уыди, йё арф 
зонындзинёдтёй физикёйё рёзгё фёл-
тёры удварн куыд хъёздыг кодта Саууойты 
чызг, уымёй. «Ахём ахуыргёнджытё нём 
фылдёр куы уаид, бёргё» – арёх-иу хъуыды 
кодта Хъарманы скъолайы разагъды разамо-
нёг. Зёрдёрухс уыди, бёргё, йёхёдёг дёр 
Саууойон, фёлё, ёцёгёйдёр, царды фё-
зилёнтён базонён нёй.
Хъысмёты рёвдыдёй йё амонд ссард-

та Къорайы хъёубёсты фидауц, хёрзконд, 
уёздан Хъайтыхъты Чермены фёрныг хёд-
зары Фиолетё. Ам дёр та йё хъёздыг мид-
дунейё бауарзын кодта йёхи бинонтё, сых-
бёстё, хиуёттё ёмё ёгас хъёубёстён. 
Нё вёййы хъёубёсты ахём цины хъуыддаг, 
зианы кёнд, уёздан Фиолетё аккаг лёггад 
кём нё бакёны. Амондджын хуыдтой сёхи 
Хъайтыхъты ёнгом бинонтё, ахём замма-
найы чындз сём кёй ёрбакуывта, уымёй. 
Сёрыстырёй-иу дзы ёппёлыд йё уарзёгой 
ёфсин Цакъоон Лизё. «Мё чындзы хуызён 
зын ссарён у, ахём, ёвёццёгён, никёмён 
ис», – ёппёлыди-иу йе ’мцахъхъён сыхаг 
сылгоймёгтён.
Ёрыгон адёймагмё ис хъару, тырнындзи-

над, ныфс, ёмдзу кёны рёстёгимё, адёмы 
’хсён цёры кадимё. Ахёмёй зонынц Фио-
летёйы, йё рёз кём хаста йе ’взонджы бон-
ты, уыцы уарзон Сындзыхъёу, йё дарддёры 
цардвёндагыл кём лёууы, уыцы Къорайы 

хъёубёстё. «Аив – йё бакаст, аив – йе сныхас, 
аив – йё рацыд» кёмёй фёзёгъынц, ахём у 
Хъайтыхъты уёздан чындз. Ёрдз сылгойма-
джы удварн цы рёсугъд миниуджытёй сфё-
лыста, уыдонёй ницёмёй фёиппёрд кодта 
Саууойты саурёсугъд чызджы: уёздан, хёр-
зёгъдау, адёмуарзон, Сатанайау бёркад-
къух, адёймагдзинадёй йедзаг – ахёмёй 
зонынц Фиолетёйы ёгас Къорайы хъёу-
бёстё, фёстёдёр ёй хъысмёт кёдём 
«афёндараст» кодта, уыцы уарзон, Къорайы 
дёлфёдтём ёрёнцайёг Урсдоны фарас-
тазон скъолайы. Йё арф зонындзинёдтёй 
рёзгё фёлтёры ам дёр ифтонг кёны фи-
зикёйы мидисджын дунейё. Ёмё кёд цып-
пор азёй фылдёр рацыд скъолайы къёсё-
рёй йё фыццаг бакъахдзёфёй, уёддёр йё 
зёрдё нё ивы йё дёсныйадыл. «Сабиты 
рухс цёсгёмттём цы бон нё кёсын, уый 
мын ад дёр нё кёны», – зёгъы Фиолетё. 
Ёмё, дам, цы байтауай, уый ёркёрддзынё. 
Йёхёдёг сыл куыд ёнувыд у, афтё ёгёрон 
аргъ ын кёнынц йё уарзон фёдонтё дёр. 
Цины, сёрыстырдзинады уылёнтёй куын-
нё байдзаг вёййы йё фёлмён зёрдё, йё 
кёддёры ахуырдзаутё, абоны ахуыргён-
джытё, дохтыртё, инженертё ёмё ёндёр 
дёсныйёдты аккаг минёвёрттёй арфёйы 
фыстёджытё райсгёйё.
Кад ёмё радимё хёссы Фиолетё Паве-

лы чызг куырыхон зондамонёджы кадджын 
ном йё уарзон Урсдоны скъолайы. Никуы 
дзы ничи фехъуыста дёрзёг ныхас, алкёй 
зёрдёмё дёр ары фёндаг. Уымён дзы 
уыдысты афтё райгонд, сёрыстыр, фынд-
дёс азёй фылдёр скъолайы ахуырады 
хайады сёргълёууёгёй ахуыргёнджытё, 
ахуырдзаутён аккаг разамынд куы лёвёрд-
та, уёддёр. Ёгёр бирё хёрзиуджытё  –  
ирд ёвдисён йе ’нувыд фёллойён. Разы дзы 
сты скъолайы разагъды директор Дзбойты 
Аслан, ахуыры хайады ныры сёргълёууёг 
Кацанты Дианё дёр.
Ёмё, дам, «зёххыл нёй ахём хорз бё-

лас, ёмё ёвзёр дыргъ чи дётты». О, 
йёхийау ёвёджиауы хъёздыг удварны 
хицёуттё, адёмуарзон рауадысты, йё уар-
зон цардёмбал Черменимё дунейы рухсмё 
кёй рауагътой, царды уёрёх, раст фён-
дагыл кёй ёвёрдтой сё сабибонты, уыцы 
ёгъдау, ёфсармёй дёнцёгёнхёссинаг 
кёстёртё, уарзон хъёбултё. Йё сабидуджы, 
йе ’взонджы бонты Саууойты чызгён йё уар-
зон ныййарджытё йё дадзинтё цы рёсугъд 
миниуджытёй ифтонг кодтой, уыдонёй йё-
хёдёг та ёнёвгъауёй рёвдыдта йё уарзон 
хъёбулты.
Зёринё ёмё Эльвирё ёнтыстджынёй 

каст фесты Медицинон академи ёмё сё 
дёсныйадыл зёрдиагёй кусынц, адёмы 
ёнёниздзинады сёргъы лёууынц. Батрадз 
– Аграрон университеты аккаг рауагъдон. 
Ёнцойбонты сё райгуырён уёзёгыл куы 
сёмбёлынц, уёд сё уарзон ныййарджыты   
зёрдётё цины уылёнтёй куыннё байдзаг 
вёййынц! Гъемё Фиолетё, нё зынаргъ, 
афтё парахатёй ивылёд цин уё зёрдёты 
ёнусы бонмё! Фиолетё, Саууойтё ёмё 
Хъайтыхъты сёрыстырдзинад, афтё ёну-
выдёй кёмён лёггад кёныс дёргъвётин 
рёстёг, уыцы адёмы фарнёй къёдзёхау 
нёрёд кадджынёй дё ном дё сёдё азы 
бонмё!

БАГАТЫ Сафирёт,
 Хъарман-Сындзыхъёу

Покраска ворот 
компрессором, 
не снимая ворот.

Тел.: 
8-918-706-65-15 

(Казбек).

Обслуживание 
колонок и котлов.

Тел.:
8-961-821-90-88.

Кладка каминов, мангалов, 
отопительно-жаровочных комплексов,
осетинских печей под газ и под дрова.

Гарантия работы – 30 лет.
Работают профессионалы.

Тел.: 8-988-830-81-12 (Ирбек); 
8-928-484-24-58 (Хамиц). 

 Спортивон фидиуёг 

Номыры радхёссёг редактор — Саутёты Тамилё.
 Дизайн: 1-аг фарсён — Рубайты Нелли; 
 2-аг фарсён — Гуыцмёзты Зёринё;   
 3-аг ёмё 4-ём фёрстён — Халиты Изё.
 Корректортё: 1-аг фарсён  — Гаглойты Наташё; 
         2-аг фарсён — Хъойбайты Галинё;
                     3-аг фарсён — Дзоцъиты Тамарё;
         4-ём фарсён – Кёлухты Фатимё.

Оказываю услуги 
электрика 

качественно, 
надежно. Все виды 
работ с гарантией. 

Выезд и 
консультация 
бесплатно.

Тел.: 
8-918-702-00-82 

(Казбек).

РЕКЛАМЁ, ХЪУСЫНГЁНИНЁГТЁ

Ёрыгон экологты уёлахиз

Уёлёмхасён ахуырады республикон центр «Ёрдз 
хъахъхъёнджытё»-йы командё сси Сывёллётты IV 
ёппётуёрёсеон экологон форумы призер.
Мадзал ацыд Магнито-

горскы, ёмё дзы архайд-
той Уёрёсейы 51 регионёй 
мингай ёрыгон экологтё. 
Проекттё бахъахъхъёныны 
бёрёггёнёнтём гёсгё 
Республикё Цёгат Ирыс-
тон-Аланийы минёвёрттё 
бацахстой призон бынат 
номинаци «Цъёхфёлысты 

хуыздёр проект»-ы, ёмё 
сын саккаг кодтой 50 мин 
сомы аргъ сертификат. 
Проект ёххёстгонд ёр-

цёудзён Сунжёйы скъо-
лайы, йё архайджыты та 
бахёсдзысты Паддзахадон 
информацион ресурсмё. 
Разамынд ын дётты Хуы-
бецты Дианё Тариелы чызг.

Фёбёрёг кёнын ма хъё-
уы уый дёр, ёмё фору-
мы каст ёрцыд республи-
кёйы ахуырдзауты хицён 
куыстытём. Се ‘ппёты дёр 
бахёсдзысты сёрмагонд 
ёмбырдгонд «Сывёллётты 
экологон форум-2026»-мё.

РЦИ-Аланийы 
ахуырад ёмё наукёйы 

пресс-службё

Хъёбысхёст

Разёнгардёй архайы
Горётгёрон районы Октя-

брыхъёуы фыццёгём спор-
тивон скъолайы хъомылгё-
нинёгтёй бирёты нёмттё 
сыгъзёрин дамгъётёй фыст 
ёрцыдысты республикон нё, 
фёлё ма суанг дунеон спорты 
историйы чиныджы. Уыцы тра-
дицитё абон дёр сёфт не сты, 
дарддёр сё хёццё кёнынц, ам 
бирё азты чи кусы, уыцы тре-
нертё. 
Ёрёджы сё фарсмё ‘рбалёууыд 

ёрыгон специалист Кочиты Амур. 
Лёппу у, программё «Хъёууон 
тренер»-ёй фыццагдёр чи спайда 
кодта, уыдонёй иу. Амур разён-
гардёй архайы сабиты сё хъару-
тыл баууёндын кёныныл спорты 
руаджы, зонгё сё кёны хъё-
бысхёсты сусёгдзинёдтимё, 
ёнёвгъауёй сын хай кёны йё 

зонындзинёдтё ёмё фёлтёрд-
дзинадёй. Сывёллёттё стыр цы-
мыдисдзинадимё хъёбысхёсты 
ног приемты сё хъарутё ‘взарынц, 
ёхсызгонёй цёуынц тренировкё-
тём, фётк халыны цаутё не ‘руа-
дзыныл архайынц ёмё цин кёнынц 
спорты сё фыццаг уёлахизтыл.
Программё «Хъёууон тренер»-ы 

архайджытёй алчидёр райсы иу 
милуан сомы. Сёйрагдёр та уый у, 
ёмё, нё республикёйы хъёуты йё 
руаджы дёсны специалисттё кёй 
фёзынд, сывёллёттён та – ём-
бёлгё уавёртё спорты алы хуызты 
архайынён.
Фёбёрёг кёнын хъёуы уый, 

ёмё ныртёккё дёр РЦИ-Аланийы 
Физикон культурё ёмё спорты 
министрадмё бадёттын ёмбёлы 
курдиат программёйы архайынмё. 
Ахём гёнён уыдзён октябры кё-
ронмё.

Самбо

Сё хъарутё бавзёрстой
Дзёуджыхъёуы администра-

цийы физикон культурё ёмё 
спорты комитет ёмё Цёгат 
Ирыстоны Самбойы федера-
цийы хъёппёрисёй цы гом 
турнир арёзт ёрцыд, уым сё 
хъарутё ёвзёрстой 12-14-аз-
дзыд чызджытё ёмё лёппутё. 
Турниры кадджын уазджытё уы-

дысты: уёлдёр амынд комитеты 
сёрдар Айларты Зауыр, Самбойы 
федерацийы президент Фидараты 
Таймураз, федерацийы сёйраг 
тренер Гаситы Петр, стёй ММА-
йы республикёйы федерацийы 
президент, дуне ёмё Европёйы 
чемпион Тыбылты Ибрагим.
Ерысты архайдта 120 ёрыгон 

спортсменёй фылдёр. Гауы-
зыл сё тыхтё ‘взёрстой цёгат-
ирыстойнаг самбойы скъолайы 
хъомылгёнинёгтё, Суворовон 
училищёйы минёвёрттё ёмё 
Хуссар Ирыстоны спортсментё.
Турниры бёрёггёнёнтём гёс-

гё уёлахиздзаутё ёмё призон 
бынёттё бацахсджытё хорзёх-
джын систы майдантё ёмё гра-
мотётёй. Уымёй уёлдай, ерысты 
архайджытён политикон парти 
«Райгуырён бёстё»-йы региона-
лон хайад бацёттё кодта сёрма-
гонд лёвёрттё – кубоктё ёмё 
футболкётё.

ГАПБАТЫ Алетё 

Футбол

Кёдёй-уёдёй 
бантыст рамбулын

Ивгъуыд хуыцаубоны, 4  октябры, Уёрёсейы 
дыккаг къорды футболон чемпионаты дивизион 
«Сыгъзёрин»-ы хъазёг командётё акодтой 12  
туры фембёлдтытё.
Дзёуджыхъёуы ФК 

«Алани» уыцы бон йёхи 
стадионы фембёлд 
Саратовы командё 
«Сокол»-имё. Нё ко-
мандёйы рёнхъыты уы-
дысты: №1 – Биазырты 
Давид, №3 – Артур Кус-
ков, №4 – Хъёцмёзты 
Сослан (67’ – Бутаты Ал-
лон), №8 – Хуыгаты Алан, 
№9 – Артем Закиров (82’ 
– Багаты Алан), №11 – 
Иван Матюшенко, №17 
– Дауыраты Руслан (72’ 
– Кобесты Давид), №21 
– Кодзырты Артур (82’ – 
Гуырцъыты Батрадз), 
№30 – Саулохты Давид, 
№55 – Рёмонты За-
уырбег (72’ – Кёркуысты 
Георги), №75 – Огъуаты 
Сёрмёт.
Ацы фембёлды раз-

мё «Алани» цы иуёндёс 
хъазты акодта, уыдоны 
йын рамбулын бантыст 
ёрмёстдёр дыууё хат-
ты, ёртё хатты та хёрд 
фёци. Нё командёйы 
фарсхёцджытён уый уыд 
зёрдёнизау. Ныр, йёхи 
стадионы хъазгёйё, три-
бунёты раздёрау, кёд 
афтё бирё футболуарз-
джытё нё уыди, уёддёр 
хъазтён райдайёнёй  
кёронмё уёлдёфы зы-
ланг кодтой сё ёмхъё-
лёсон сидтытё.
Алайнёгтё хъаз-

ты рохтё сё къухтём 
райстой ёмё сё не 
суёгъд кодтой фем-
бёлдён райдайёнёй 
йё кёронмё. Размё 
бёргё тынг тырныдтой, 
фёлё сё ныббырсты-
тён нё фаг кодта раст 
кёронбёттёны цёфтё 
ныккёнын. Уазджытё 
къёрцхъусёй архайдтой 
фысымты сё дуармё 
хёстёг ма бауадзыныл. 
Уый сын бантыст 31-ём 
минуты онг. Ацы минутыл, 
алайнёгты ныббырст 
уромгёйё, «Сокол»-ы 
хъазджытёй иуы къу-
хыл пурти сёмбёлд сё 
иварон фёзы, ёмё сё 
тёрхонгёнёг фёивар 
кодта 11-метрон цёфёй. 

Ахём лёварёй ёнёкъ-
уыхцыйё спайда кодта 
«Алани»-йы размёбыр-
сёг Иван Матюшенко, 
ёмё йё цёфёй пурти 
сёмбёлд «Сокол»-ы дуа-
ры хызыл. «Алани»  раз-
мё рацыд 1:0 хыгъдёй.
Уый фёстё дёр нё 

фёкъаддёр кодтой нё 
лёппутё сё размё цыд, 
фёлё хыгъд 1:0 баззад 
таймы кёронмё.
Дыккаг таймы дёр 

хъазты цыд нё аивта. 
Кёд алайнёгтё ёнё-
рёдигё нё уыдысты, 

уёддёр сё тырнынад 
уыд раппёлинаг. Фы-
сымты ныббырстытёй 
иуы иттёг хорз ахъазыд 
Рёмонты Зауырбег – 56 
минутыл хорз фёца-
рёхст Кодзырты Артуры 
‘рбалёвёрд пуртимё, 
ёмё йё цёфёй пур-
ти дыккаг хатт сёмбёлд 
уазджыты дуары хызыл. 
Хыгъд 2:0 куы ссис, уый 
фёстё ма нё командё 
сарёзта цалдёр хорз 
уавёры хыгъд фёфыл-
дёр кёнынён. Уыдонёй 
иуы Кёркуысты Георгийы 
цырд ёрбабырст ёмё йе 
‘рбалёвёрд пурти бёр-
гё батахт уазджыты дуа-
ры, фёлё гол нымад не 
’рцыд, нё хъазджытёй 
чидёр «офсайд»-ы кёй 
аззад, уый тыххёй.
Фембёлд ахицён 2:0 

«Алани»-йы пайдайён. 
Ацы рамбылды фёстё 
алайнёгтё схызтысты 
5-ём бынатмё, фёлё, 
цёмёй ноджы уёлдёр 
схизой, уый тыххёй сё 
хъёуы сё командон ар-
хайд ноджы ёрхъуыды-
джындёр кёнын. «Ала-
ни» йё иннё фембёлд 
уазёгуаты акёндзён 
10 октябры Кировы 
«Динамо»-имё. Фыц-
цаг зылды сё фембёлд 
ахицён 2:0 хыгъдёй 
«Алани»-йы пайдайён. 
Ныр кировёгтё, 2-аг 
бынаты цёугёйё, кёй 
зёгъын ёй хъёуы, 
тырндзысты ёрмёстдёр 
уёлахизмё. 

БАСКАТЫ Уырызмёг

Командётё Хъ Р Ё Х П О

1. Родина-2 12 8 2 2 23-10 26

2. Динамо Кр 12 7 3 2 14-9 24

3. Сибирь 12 5 3 4 17-14 18

4.  Динамо-Брянск 12 4 4 4 11-15 16

5. Алани 12 3 6 3 16-12 15

6.  Динамо-Владивосток 12 3 5 4 8-9 14

7. Машук-КМВ 12 2 8 2 9-9 14

8. Волгарь 12 1 9 2 12-13 12

9. Сокол (Саратов) 12 1 6 5 10-19 9

10. Калуга 12 0 6 6 6-16 6

ВНИМАНИЕ!
7 октября в 10:40 в Се-

верной Осетии будет про-
водиться проверка систем 
оповещения. 
Зазвучат сирены и гром-

коговорители – так по-
дается сигнал «Внимание 
всем!»
Это делается для про-

верки работоспособности систем оповещения региональ-
ного и муниципального уровней. 
Сохраняйте спокойствие – подача звуковых сигналов 

плановая.

Ирыстоны цёрджытё 
стыр ёрхёндёгдзина-
димё сёмбёлдысты, 
Уёрёсейы адёмон 
нывгёнёг Бедойты Ев-
генийы фырт Шалва йё 
цардёй кёй ахицён, 
уыцы уацыл. Йё царды 
фёстаг азтё Мёскуыйы 
иунёгёй кём ёрвыста 
85-аздзыд нывгёнёг, 
уым нё намысджын ём-
зёххон ацыд йе ‘цёг ду-
немё…
Бедойты Евгенийы 

фырт Шалва райгуырд 
Хуссар Ирыстоны Стыр 
Монастеры хъёуы 1940 
азы 15 октябры.
П р о ф е с с и о н а л о н 

нывгёнёджы ахуырад 
райста Ленинграды – 
1960 азы каст фёци 
Илья Репины номыл 
нывкёнынад, скульпту-
рё ёмё архитектурёйы 
институт. Йё ахуыргён-
джытё уыдысты: Евсей 
Моисеенко, Петр Фомин 
ёмё Петр Белоусов. 
Ахуыр куы фёци, уёд 
сыздёхт Ирыстонмё, 
ёмё ам райдыдта йё 
бирёвёрсыг фёллойа-
дон фёндаг.

1970 азтёй фёстёмё 
Бедойты Шалва иуда-
дзыг архайдта Советон 
Цёдисы, республикё 
ёмё дунеон равдысты-
ты 1971 азы сси Советон 
Цёдисы Нывгёнджыты 
цёдисы уёнг, фёстё-
дёр та йё разамонёг 
оргёнты уёнг.
Йе сфёлдыстадон 

бынтё ёгёрон сты. Ёв-
дыст дзы цёуынц наци-
он культурё, не ’рвыл-
боны цард, ис дзы бынат 
ёрдзы нывтё, Нарты 
кадджытё, антикон ми-
фологи ёмё Библийы 
сюжеттё…
Бедойты Шалва йё 

царды фылдёр хай 
снывонд кодта аивадон 
ахуырадён, уыд Цёгат 
Ирыстоны Хетёгкаты 
Къостайы номыл пад-
дзахадон университеты 
нывкёнынады кафедрё 
саразджытёй иу ёмё 
йын бирё азты дёргъы 
разамынд лёвёрдта. 
1993 азы сси профес-
сор. Йё зонындзинёдтё 
ёнёвгъауёй лёвёрдта 
студенттён ёмё схъо-
мыл кодта курдиатджын 
нывгёнджыты цалдёр 
фёлтёры. Лёвёрдта 
мастер-къластё, куыд 

Уёрёсейы, афтё фёса-
рёнты дёр.

2007 азы Бедойты 
Шалва сси Уёрёсейы 
Аивёдты академийы 
академик. Йё куыстытё 
фенён уыд, куыд уё-
рёсейаг, афтё дунеон 
равдыстыты, персона-
лон равдыстытё йын 
арёзт ёрцыд Парижы, 
Мёскуыйы, Стъара-
полы, Цхинвалы. Абон 
ёвёрд сты Паддзаха-
дон уырыссаг музейы 
Бетъырбухы, Нырык-
кон аивады музейы 
Мёскуыйы, Уёрёсейы 
аивёдты академийы 
ёмбырдгонды, музейтё 
ёмё хи коллекциты Уё-
рёсейы, Францы, Ита-
лийы, Америкёйы Иу-
гонд Штатты.

Газет 
«Рёстдзинад»-ы 

коллектив 

БЕДОЙТЫ Ш.Е.

